
Menningar- og viðskiptaráðherra
1. Frumvarp til laga um breytingu á lögum um fjölmiðla, nr. 38/2011 (hljóð- og 

myndmiðlunarþjónusta).
Frumvarpið felur í sér innleiðingu á tilskipun Evrópuþingsins og ráðsins 
(ESB) 2018/1808 frá 14. nóvember 2018 um breytingu á tilskipun 
2010/13/ESB um samræmingu tiltekinna ákvæða í lögum og 
stjórnsýslufyrirmælum í aðildarríkjunum um hljóð- og 
myndmiðlunarþjónustu. Innleiðing. Endurflutt. September.

2. Frumvarp til laga um breytingu á kvikmyndalögum, nr. 137/2001 (skilyrtir 
styrkir til sjónvarpsþáttagerða).
Frumvarpið byggist að meginhluta á kvikmyndastefnu til ársins 2030 sem 
var kynnt 6. október 2020 á vef Stjórnarráðsins. Þar er kallað eftir breyttu 
fyrirkomulagi í sjóðakerfi kvikmyndagerðar til að koma til móts við nýja 
tíma sem einkennast af hröðu þróunar- og fjármögnunarferli verkefna. Með 
frumvarpinu er einnig skerpt á fáum atriðum er varða Kvikmyndasafn 
Íslands og Kvikmyndamiðstöð Íslands. Meginefni frumvarpsins er að kveða 
skýrt á um heimild Kvikmyndasjóðs til að veita skilyrta styrki til 
sjónvarpsþáttagerða. Endurflutt. September.

3. Frumvarp til laga um breytingu á lögum um endurskoðendur og lögum um 
ársreikninga (upplýsingar um hluthafa, siðareglur endurskoðenda, 
innleiðing, o.fl.).
Með frumvarpinu eru lagðar til breytingar í samræmi við ábendingar og 
athugasemdir haghafa og innleiðing á tilskipun Evrópuþingsins og ráðsins 
2014/56/ESB um breytingu á tilskipun 2006/43/EB um lögboðna 
endurskoðun ársreikninga og 
samstæðureikningsskila. Innleiðing. Endurflutt. September.

4. Frumvarp til laga um breytingu á lögum um hlutafélög, nr. 2/1995 
(innleiðing).
Með frumvarpinu er mælt fyrir um innleiðingu á tilskipun Evrópuþingsins og 
ráðsins (ESB) 2017/828 frá 17. maí 2017 um breytingu á tilskipun 2007/36/EB 
að því er varðar hvatningu til þátttöku hluthafa til lengri tíma (SRD II). Með 
frumvarpinu eru lagðar til breytingar á lögum um hlutafélög sem varða að 
mestu félög þar sem hlutir hafa verið teknir til viðskipta á skipulegum 
markaði og lúta að deili á hluthöfum slíkra félaga, upplýsingagjöf 
o.fl. Innleiðing. Nóvember.

5. Frumvarp til laga um breytingu á lögum um fyrirtækjaskrá, nr. 17/2003 
(innleiðing).
Með frumvarpinu er mælt fyrir um innleiðingu á ákvæðum tilskipana og 
reglugerða (ESB) um samtengingakerfi skráa EES-ríkjanna. Annars vegar er 
um að ræða upplýsingar í fyrirtækjaskrám EES-ríkjanna (BRIS - Business 
Registers Interconnection System) og hins vegar upplýsingar í skrám um 



raunverulega eigendur í EES-ríkjunum (BORIS - Beneficial Ownership 
Registers Interconnection System). Innleiðing. Nóvember.

6. Frumvarp til laga um breytingu á lögum um opinber skjalasöfn, nr. 77/2014. 
Lagt er til að sett verði gjaldskrárheimild fyrir vissa þjónustu um 
skjalavörslu og skjalastjórn sveitarfélaga sem er hluti af verkefnum 
Þjóðskjalasafns gagnvart sveitarfélögum s.s. ráðgjöf um skjalahald þeirra og 
eftirlit með því og miðlun gagna sveitarfélaga. Einnig er lagt til að veitt verði 
heimild til að taka gjald vegna kostnaðar sem fellur til vegna vinnu 
sérfræðinga Þjóðskjalasafns við yfirfærslu safnkosts og verkefna 
héraðsskjalasafns sem ákveðið hefur verið að leggja niður eða hefur fallið í 
vanhirðu. Nóvember.

7. Frumvarp til laga um breytingu á lögum um fjölmiðla, nr. 38/2011 
(menningarframlag fjölmiðlaveitna).
Með frumvarpinu er ætlunin að kveða á um fyrirkomulag um skyldubundið 
menningarframlag fjölmiðlaveitna sem miðla efni til neytenda hér á landi 
með því að gera kröfu um að tiltekið hlutfall af áskriftartekjum vegna slíkrar 
miðlunar renni til menningarverkefna sem stuðli að gerð sjónvarpsefnis á 
íslensku. Janúar.

8. Frumvarp til markaðssetningarlaga.
Frumvarpið felur í sér heildarendurskoðun á ákvæðum laga um lögbann og 
dómsmál til að vernda heildarhagsmuni neytenda, nr. 141/2001, laga um 
eftirlit með viðskiptaháttum og markaðssetningu, nr. 57/2005, laga um 
Neytendastofu, nr. 62/2005, og laga um samvinnu stjórnvalda á Evrópska 
efnahagssvæðinu um neytendavernd, nr. 20/2020. Markmið 
endurskoðunarinnar er að tryggja góða neytendavernd, tryggja bætt 
samræmi við EES-rétt, auka skýrleika og létta reglubyrði. Frumvarpið felur 
einnig í sér innleiðingu á hluta tilskipunar Evrópuþingsins og ráðsins (ESB) 
2019/2161 frá 27. nóvember 2019 um breytingu á tilskipun ráðsins 93/13/EBE 
og tilskipunum Evrópuþingsins og ráðsins 98/6/EB, 2005/29/EB og 
2011/83/eSB að því er varðar betri framfylgd og nútímavæðingu reglna 
Sambandsins um neytendavernd (tilskipun um 
nútímavæðingu). Innleiðing. Febrúar.

9. Frumvarp til laga um bókhald.
Frumvarpið felur í sér tillögu um ný heildarlög um bókhald, sem byggjast á 
heildarendurskoðun á bókhaldslögum með áherslu á rafrænt bókhald og 
einföldun í þágu minni félaga. Febrúar.

10. Frumvarp til laga um breytingu á lögum um veitingastaði, gististaði og 
skemmtanahald, nr. 85/2007 (heimagisting).
Með frumvarpinu er stefnt að því að færa sveitarfélögum vald til að ákveða 
nánari útfærslu heimildar til heimagistingar innan marka 90 daga 
heimildarinnar. Febrúar.



11. Frumvarp til laga um breytingu á lögum um listamannalaun, nr. 57/2009 
(endurskoðun).
Frumvarpið felur í sér þrepaskipta fjölgun mánaðarlegra starfslauna sem 
koma til úthlutunar, fjölgun sjóða sem listamannalaun eru veitt úr, 
breytingar á fyrirkomulagi heiðurslauna listamanna og almenna 
endurskoðun laganna. Febrúar.

12. Frumvarp til laga um rafrænar skuldaviðurkenningar.
Frumvarpið felur í sér ný heildarlög um rafrænar skuldaviðurkenningar, nýtt 
lánaform sem ætlað er að veita sambærilegt réttarfarslegt hagræði og 
skuldabréf, en samræmast betur rafrænni lánaumsýslu og þinglýsingu auk 
þess að stuðla að skilvirkni og einföldun viðskipta. Endurflutt. Febrúar.

13. Frumvarp til laga um breytingu á lögum um neytendakaup, nr. 48/2003, o.fl. 
(innleiðing).
Frumvarpið felur í sér breytingar á lögum um neytendakaup, nr. 48/2003, 
með síðari breytingum vegna innleiðingar á tilskipunum Evrópuþingsins og 
ráðsins (ESB) 2019/770 og 2019/770 um tiltekna þætti varðandi samninga um 
afhendingu á stafrænu efni og stafrænni þjónustu og um samninga um sölu 
á vörum. Þá felur frumvarpið auk þess í sér innleiðingu á hluta tilskipunar 
Evrópuþingsins og ráðsins (ESB) 2019/2161 frá 27. nóvember 2019 um 
breytingu á tilskipun ráðsins 93/13/EBE og tilskipunum Evrópuþingsins og 
ráðsins 98/6/EB, 2005/29/EB og 2011/83/ESB að því er varðar betri 
framfylgd og nútímavæðingu reglna Sambandsins um 
neytendavernd. Innleiðing. Mars.

14. Frumvarp til laga um breytingu á lögum um hlutafélög og lögum um 
einkahlutafélög (innleiðing).
Frumvarpið felur í sér innleiðingu á tilskipun Evrópuþingsins og ráðsins 
(ESB) 2019/2121 frá 27. nóvember 2019 um breytingu á tilskipun (ESB) 
2017/1132 að því er varðar breytingar, samruna og skiptingu í kjölfar 
flutninga yfir landamæri. Innleiðing. Mars.

15. Frumvarp til laga um breytingu á lögum um hlutafélög og lögum um 
einkahlutafélög (innleiðing).
Frumvarpið felur í sér innleiðingu á tilskipun Evrópuþingsins og ráðsins 
(ESB) nr. 2019/1151 frá 20. júní 2019 um breytingu á tilskipun (ESB) 2017/1132 
að því er varðar notkun stafrænna tækja og ferla í 
félagarétti. Innleiðing. Mars.

16. Frumvarp til laga um breytingu á höfundalögum, nr. 73/1972 (höfundaréttur 
á stafræna innri markaðnum).
Frumvarpið felur í sér innleiðingu á tilskipun Evrópuþingsins og ráðsins 
(ESB) 2019/790 frá 17. apríl 2019 um höfundarétt og skyld réttindi á stafræna 
innri markaðnum og um breytingu á tilskipunum 96/9/EB og 
2001/29/EB. Innleiðing. Mars.



17. Frumvarp til laga um breytingu á höfundalögum, nr. 73/1972 (reglur um 
höfundarétt og tilteknar netútsendingar útvarpsfyrirtækja og endurvarp 
hljóðvarps- og sjónvarpsefnis).
Frumvarpið felur í sér innleiðingu á tilskipun Evrópuþingsins og ráðsins 
(ESB) 2019/789 frá 17. apríl 2019 um reglur um nýtingu höfundaréttar og 
skyldra réttinda sem gilda um tilteknar netútsendingar útvarpsfyrirtækja og 
endurvarp hljóðvarps- og sjónvarpsefnis og um breytingu á tilskipun 
ráðsins 93/83/EBE. Innleiðing. Mars.

18. Frumvarp til laga um breytingu á lögum um samvinnufélög, nr. 22/1991 
(endurskoðun).
Með frumvarpinu er stefnt að heildarendurskoðun laga um 
samvinnufélög. Mars.

19. Frumvarp til laga um breytingu á lögum um ársreikninga, nr. 3/2006 
(innleiðing).
Frumvarpinu er ætlað að innleiða í íslenskan rétt tilskipun (ESB) 2022/2464 
um upplýsingagjöf um sjálfbærni (CSRD). Innleiðing. Mars.

20. Frumvarp til laga um breytingu á lögum um fjölmiðla, nr. 38/2011 (hagræði 
vegna styrkja til einkarekinna fjölmiðla).
Stefnt er að því að festa í sessi fyrirkomulag sem skapi hvata fyrir 
einstaklinga og lögaðila til að styrkja einkarekna fjölmiðla. Með frumvarpinu 
er ætlunin að kveða á um skilyrði sem fjölmiðlar þurfa að uppfylla og 
skilgreina hlutverk eftirlitsaðila með framkvæmdinni. Mars.

21. Tillaga til þingsályktunar um fjölmiðlastefnu (stefnumótun og 
aðgerðaáætlun).
Tillagan miðar að því að viðhalda og efla lýðræðislega umræðu og 
lýðræðisþátttöku með því að stuðla að bættu miðlalæsi og auka fjölbreytni, 
gagnsæi og fjölræði í fjölmiðlum. Þá miðar tillagan að því að búa fjölmiðlum 
starfsumhverfi sem stuðli að öflugri fjölmiðlun í almannaþágu með virkri 
þátttöku fjölbreyttra fjölmiðla, auka fjölmiðlalæsi almennings og vernda 
börn og ungmenni gegn skaðlegu efni í fjölmiðlum. Október.

22. Tillaga til þingsályktunar um aðgerðaáætlun í málefnum íslenskrar tungu 
2023-2026.
Áætlunin inniheldur 18 aðgerðir sem mótaðar eru í samstarfi fimm 
ráðuneyta en markmið þeirra er að forgangsraða verkefnum stjórnvalda 
þegar kemur að verndun og þróun tungumálsins. Október.

23. Tillaga til þingsályktunar um málstefnu íslensks táknmáls.
Í þingsályktunartillögu um málstefnu um íslenskt táknmál er staða íslenska 
táknmálsins skýrð og er hún unnin í samræmi við drög að íslenskri 
málstefnu. Málstefna um íslenskt táknmál miðar að því að skilgreina 
markmið og aðgerðir fyrir dulin og sýnileg ferli sem varða bæði viðhorf og 
hegðun til jafns við stöðu og form íslenska táknmálsins. Október.



24. Tillaga til þingsályktunar um uppbyggingu á söguslóðum.
Tillögunni er ætlað að styðja við framþróun og eflingu íslenskra sögustaða 
sem mikilvægra áfangastaða ferðamanna sem og gildi þeirra fyrir íslenskan 
menningararf. Febrúar.

25. Tillaga til þingsályktunar um ferðamálastefnu til 2030 og aðgerðaáætlun 
hennar (stefnumótun og aðgerðaáætlun).
Áætlunin byggir á Framtíðarsýn og leiðarljósi íslenskrar ferðaþjónustu til 
2030 og verður byggð á starfi sjö vinnuhópa á sviði ferðamála. Febrúar.


